
GOUVENE CUOMO BAY ESPLIKASYON SOU REYALIZASYON SESYON LEJISLATIF 2013 YO POU UPSTATE
NEW YORK NAN UTICA

Gouvené a Diskite sou Ajanda pou Remanbre Ekonomi Upstate New York

Gouvene Andrew M. Cuomo te esplike jodi a gwo reyalizasyon pou Upstate New York ki te vote nan
Asanble Lejislatif Eta a nan dénye jou sesyon lejislatif la nan Utica nan Mohawk Valley Community
College. Apati pwogram Start-Up NY novaté a, yon plan pou pote destinasyon touristik ak jwet kazino, ak
etablisman yon Konsey Restriktirasyon Finansye pou ede gouvenman lokal ki gen difikilte fiskal,
kominote nan tout Upstate jwenn gwo benefis nan lwa ki vote nan fen sesyon ane sa.

“Se te youn nan sesyon lejislatif pi pwodiktif nan listwa kominote nan Upstate New York,” te deklare
Gouvene Cuomo. “Sou de denye ane ki sot pase yo, nou chanje model deviopman ekonomik soti nan
yon model Albany-anwo-anba nan yon ajanda djob ki konstwi sou yon modél anba-anwo. Ane sa, nou
pase nan yon vités siperye ak efo sa yo. Depi nan diminisyon taks klas mwayén nan pi ba nivo yo nan
swasantan rive nan lansman inisyativ transfe teknoloji ak envestisman nan edikasyon siperye, se deja
yon ane reyisit pou devlopman ekonomik Upstate. Nou te fini sesyon ane sa non pa ak youn, men ak twa
inisyativ enpotan, pou lanse ekonomi a — Start-Up NY pou kreye kominote san taks pou atire nouvo
biznis, yon plan pou etabli kat destinasyon jwet touristik, ak yon Konsey Restriktirasyon pou ede lokalite
ki gen pwoblém jere finans yo. Pandan plizyé ane, Albany pa te bay Upstate New York atansyon li
merite, men ak reyalizasyon sesyon lejislatif sa yo, pa gen manti nan sa, jou sa yo fini epi depase.”

Senate Joseph A. Griffo te di konsa, “Yon sitiyasyon ekonomik difisil mande pou lidé li yo itilize konsép
kreyatif ak mezi radikal. Pwopozisyon resan Gouvené a ak mezi lejislatif yo pral ede kreye yon
anviwonman ki bon pou biznis pou atire ak kenbe djob klas mwayeén ak yon fokis sou amelyorasyon
ekonomi Upstate kap stimile touris ak resét fiskal lokal ansanm ak okazyon an pou ede otorite lokal k ap
goumen atrave itilizasyon opsyonél Konsey Restriktirasyon Finansye pou tabli yon kad fiskal solid. M
aplodi Gouveéné a pou atansyon li ak entévansyon li sou pwobléem ak bezwen Upstate.”

Manm Asanble Anthony Brindisi te di konsa, “Mwen felisite Gouvené Cuomo déske li te bay
revitalizasyon ekonomi Upstate priyorite. Reyalizasyon Gouvené a nan sesyon lejislatif ane sa pral mote

redrésman ekonomi lokal atrave rejyon an. Nan kad Iwa sou Devlopman Ekonomik Jwét Upstate NY Ia,
Start-Up NY, ak Konsey Restriktirasyon Finansye Gouvéne a ak refom abitraj obigatwa a, kominote
Upstate ap we yon chanjman radikal nan sitiyasyon ekonomik la. Inisyativ sa yo pral gen yon enpak
enom sou ekonomi Mohawk Valley a epi pral remete Upstate New York sou ray li.”

Steve DiMeo, Prezidan Mohawk Valley EDGE epi yon manm Konséy Devlopman Ekonomik Rejyonal
Mohawk Valley te di konsa “Pandan two lontan, ekonomi Upstate la te fonksyone nét anba kapasite .
Gouvene Cuomo rekoneét sa, epi te prezante yon plan pou kontre reyalite sa. Dapre pwopozisyon Start-
Up NY la, Gouvené a ap bay nouvo ak ansyen biznis yon okazyon pou pran avantaj nan tout sa Upstate
gen pou | ofri, men san tet chaje taks eta pou peye. Anpil bagay fét pou chanje repitasyon taks elve New
York genyen depi Gouvéne Cuomo te pran fonksyon, epi pwogram Start-Up NY la se dénye pi gwo
pwogre ki fet. Pwogram sa se yon gwo atou pou Mohawk Valley a.”

Vis Prezidan Konseéy Administrasyon Mohawk Valley Community College la David Mathis te di konsa,
“Twop ane pase kote New York ap pedi djob ak biznis nan Iot eta. Erezman, pwopozisyon Start-Up NY
Gouvene Cuomo a pral pemet vil nan tout Upstate New York jwenn yon avantaj nan konpetisyon an pou
envestisman prive, epi pral bay plis opotinite pwofesyonel pou diplome nou yo isit lakay yo. Le li bay
biznis opotinite pou yo tabli shop epi devlope ansanm ak Mohawk Valley Community College ak lot
enstitisyon edikasyon siperye, tou sa san peye taks eta pandan dizan, Gouvené a ap chanje reg jwét la
nét. Start-Up NY pral montre rés peyi a Upstate New York se vreman yon abri pou djob nan sekte a, epi
ansyen repitasyon antanke kapital fiskal nasyon an se yon bagay ki depase.”

Steve Acquario, Direkté Asosyasyon Konte Eta New York te di konsa, “Regle konfli travay ki enplike ajan
polis ak ponpye ka reprezante yon pwosedi sansib anpil le n konsidere sevis enpotan ajan sa yo ap bay.
Ekilibre fon pwop kontribiyab ak enkyetid anpwaye se yon pwosedi difisil. Jan Gouvéne Cuomo te
pwopoze li a, refom abitraj yo pou pesonel sivil pral amelyore pwosedi a epi ede minisipalite kontinye
pwoteje sekirite piblik la pandan y ap ekilibre enteré kontribiyab yo. Lwa sa ap espire nan twazan, sa ki
pral pemet pati konsénen yo ak Gouvene a evalye bezwen pou gen plis chanjman. Mwen felisite
Gouvene a, lejislati a, ak 0ganizasyon lapolis ak ponpye déske yo te travay ansanm pou manda sa k ap
pote sekou pou kontribiyab lokal Eta New York.”

Peter A. Baynes, Direkte Egzekitif Konferans Majistra Eta New York te di konsa, “Depi 1974, manda ki
koute che a yo rele abitraj obligatwa — ki te tou dabo adopte kom yon esperyans dezan men yo te
konsidere kom yon “vach sakre” depi lé sa — pa te konsidere ditou kapasite fiskal kontribiyab pou yo
peye epi te gonfle nan yon mannyé abitre kou kontra lapolis ak ponpye nan chak rejyon eta a.. Grasa
lidechip Gouvené Cuomo, pou premye fwa inegalite sa pral komanse chanje le abit, nan pi fo ka yo, pral
blije bay kapasite pou kontribiyab peye pi gwo konsiderasyon, epi konsidere tou kontrent fiskal
plafonman 2 pousan yo. Majistra rekdmande Gouvéne a ak Asanble Lejislatif Eta a pou yo reyalize
premye nan anpil pa enpotan pou yo rive jwenn ed nan manda eta.”

Egzekitif Konte Oneida Anthony Picente te di konsa, “Gouvené Cuomo ap jwenn rezilta pou Konte
Oneida. Pwopozisyon li a pou ede vil New York ki gen difikilte ekonomik gen ladan premye refom nan

Iwa abitraj obligatwa eta nou yo depi plizyé dizen ane, epi Konséy Restriktirasyon li an ofri solisyon espé
pou kék nan pi gwo pwoblém ki genyen nan sistém Upstate New York la. Mwen kontan tande lide Sena a
ak Asanble a rive jwenn yon ako sou Iwa enpotan sa. Mwen ankouraje anpil lejislati la vote li epi ede
lokalite New York yo tout bon.”

Start-Up NY

Start-Up NY vin chanje jwet la yon mannyé novaté ki mete New York nan premye pozisyon pou djob ak
envestisman sekté prive. Pwogram sa pral pemét nouvo ak ansyen biznis pran avantaj tout sa Eta New
York gen pou | ofri san yo pa gen pou yo peye taks sou vant, sou pwopriyete ak taks komesyal - okenn
taks, pwen final. Anplis, anpwaye konpayi sa yo pa pral gen pou peye taks sou salé yo pandan dizan.
Patenarya ak sistem edikasyon SUNY nivo mondyal New York ak tou koléj ak inivesite prive ki chwazi yo
pral ofri etidyan nou yo plis opotinite pou cheche travay nan domen etid yo. Non sélman biznis pral
chéche rete epi fleri nan Upstate New York, men diplome nou pral f&6 menm bagay la tou.

Le li mete fokis la sou kreyasyon kominote san taks ki baze toutotou prensipal sistem edikasyon siperye
eta a, Gouvene a ap aliyen ekonomi Upstate ki gen pwoblem ak yon anviwonman konpetitif anpil, ki pral
garanti bisniz ap vini epi rete nan Upstate New York.

Pou jwenn plis enfomasyon sou Start-Up NY, klike isit |a.

Lwa sou Devlopman Ekonomik Jwet Upstate NY la (Upstate NY Gaming Economic Development Act)

Stimilasyon ekonomi an atrave Upstate New York egzije gwo devlopman mote komeésyal lokal. Lwa sou
Devlopman Ekonomik Jwét Upstate NY la bay apwobasyon lejislati a pou konstwi kat destinasyon jwet
touristik nan Upstate New York. Adisyon destinasyon touristik kalib mondyal pral prezante sekte touris k
ap devlope, kreye djobs, epi stimile ekonomi lokal. Chak ane New York te resét ki ale nan eta vwazen ki
gen jwet legalize, men dapre plan Gouvéne a sous revni an pral rete nan kominote Upstate ki se plas li.
Gouvene Cuomo te regle tou konfli ki te genyen pandan lontan ak Oneida, St. Regis Mohawk, ak Seneca
Indian Nations, li garanti gouvenman lokal resevwa pwofi sou taks ki pou yo nan men kazino Endyen yo.

Adisyon kat destinasyon jwet touristik nivo mondyal yo pral ogmante kantite depans nan sekte touris la
nan tout ekonomi rejyonal Upstate New York. Lwa sou Devlopman Ekonomik Jwet Upstate NY la pral
elimine yon tandans reset jwet ki prale deyo depi plizyé dizen lane epi garanti kominote lokal resevwa
benefis yo merite.

Pou jwenn plis enfomasyon sou Lwa sou Devlopman Ekonomik Jwét Upstate la, klike isit la.

Vil ki Gen Difikilte

Minisipalite Upstate New York gen pwoblém ak diminisyon popilasyon ak valé pwopriyete pandan plizyé
ane. Ogmantasyon kou retret vin mete sou difikilte yo, epi desizyon bijete difisil sa yo souvan mete lide

Haitian Creole



lokal yo nan yon pozisyon pou yo koupe sevis ak djob. Pou rezoud pwoblém sa yo Gouvené Cuomo te
kreye Konsey Restriktirasyon Finansye, ki pral mache ansanm ak otorite lokal pou devlope strateji
spesifik pou chak ka pou tabli yon kad fiskal solid pou yo fonksyone. Lwa sou abitraj obligatwa New York
te bezwen refom anpil pandan plizyeé jenerasyon. Gouvéné Cuomo mete fen nan tradisyon Albany an
pou | pa gade abitraj obliwagwa grasa etablisman yon nouvo nom “kapasite pou peye” panel abitraj dwe
konsidere pou 70% desizyon sou kontra — ki gen ladan yon mannye espesyal konsiderayon egzijans
plafonman taks fonsye 2% eta a.

Sikse ekonomi Upstate la chita sou fos ekonomi nou yo. Pou premye fwa depi plizyé ane, New York
genyen yon Gouvene ka p pran mezi radikal pou ede vil k ap goumen epi remete ekonomi an sou yon
baz solid. Ak kreyasyon Konsey Restriktirasyon Finansye a ak aplikasyon refom abitraj obligatwa yo,
Gouvene Cuomo ap garanti gouvénman lokal nan Upstate New York gen kapasite pou yo soti han
resesyon aktyel fiskal yo epi fokis pito sou amelyorasyon sevis ak kalite lavi.

Pou jwenn plis enfomasyon sou inisyativ Gouveneé a pou ede vil ki gen difikilte, klike isit la.

Reyalizasyon fen sesyon an chita sou inisyativ ki nan bidjé 2013-14 la ki pral ede devlope ekonomi
Upstate la:

Diminisyon Taks pou Fanmi Klas Mwayeén yo: Pou rekonét kontribiyab New York yo t ap peye twop taks
pandan two lontan, Bidjé a gen ladan $1,23 milya dola nan nouvo diminisyon taks pou fanmi klas
mwayén yo sou twazan. Fanmi ki gen revni ant $40.000 dola ak $300.000 dola ap kalifye pou resevwa
yon nouvo kredi fiskal $350 pou timoun chak ane pandan twazan, apati ane 2014.

Rediksyon Taks pou Ti Biznis yo: Pou bay soulajman fiskal pou biznis k ap kreye djob nan New York,
Bidjeé a gen ladan préske $800 milyon dola nan sou soulajman fiskal pou biznis New York sou twazan.
Avek soulajman fiskal sa a, Bidjé a rekonet rediksyon taks yo voye yon mesaj pozitif pou sekte prive a
pou fé yo konnen New York louvri pou biznis epi | ap ede chanje repitasyon New York ki la depi lontan
kom kapital fiskal nasyon an. Kredi Taks pou Anbochaj: Pou ede solda New York ki retounen yo ak jén
moun yo jwenn travay, Bidjé a gen ladan yon kredi fiskal pémanan pou anbochaj Veteran yo, ak kredi
fiskal pou biznis ki anboche jen moun yo.

Investisman nan Ekonomi Fiti a: Bidjé a bay premye finansman pou lanse pwogram Innovation Hot
Spots la ki pral kreye ouben deziyen dis enkibaté inovasyon teknoloji avanse nan kote ki afilye ak
enstitisyon edikasyon siperyé pou ankouraje devlopman sekte prive. Anplis, yon fon Innovation Venture
Capital Fund $50 milyon dola bay finansman endispansab epi byen boné pou ankouraje fomasyon ak
devlopman nouvo biznis nan Eta New York, epi fasilite tranzisyon soti nan ide ak rechek pou rive nan
pwodui vandab.

Avantaj sou Siksé Konséy Rejyonal yo: Bidjé a gen ladan yon twazyéem seri Konsey Devlopman Ekonomik
Rejyonal ki gen ladan $150 milyon dola nan nouvo finansman ak $70 milyon dola nan kredi fiskal.

Kanpis SUNY ak CUNY Alatét Kreyasyon Djob Sekté Prive a: Bidje a gen ladan $55 milyon pou yon
twazyém seri pwogram SUNY 2020 ak $55 milyon pou lanse pwogram CUNY 2020 pou bay sibvansyon
konpetitif pou pwojée ki konekte devlopman ekonomik ak ekselans akademik.

